
[᭑᭑ 11B]

᭑᭑

ᬓᬢᬸᬳᬸᬢᬂ᭟ᬓ᭄ᬭᬫᬦᬶᬂᬫᬦ᭄ᬤᬤᬶᬚᬦ᭄ᬫ᭞ᬧᬢᬹᬢ᭄ᬧᬶᬲᬦ᭄ᬚ᭄ᬯᬳᬲ᭄ᬢᬶᬢᬶ᭞ᬲᬹᬓ᭄ᬱ᭄ᬫᬬᬤᬶᬰᬭᬷᬭ᭞ᬳᬧᬂᬧᬗ᭄ᬕᬶᬄᬦᬾᬮᬸᬯᬶᬄ᭞ᬳᭂᬤᬜᭂᬮ᭄ᬲᭂᬮᬯᬓ᭄ᬲᬳᬶ᭞ᬲᬸ

ᬧᬾᬓ᭄ᬱᬦᬶᬂᬚ᭄ᬭᭀᬦᬶᬂᬓᬶᬤᬸᬂ᭞ᬋᬲᭂᬧ᭄ᬋᬲᭂᬧᬂᬫᭂᬮᬄ᭞ᬳᬦ᭄ᬳᭂᬦ᭄ᬢᭀᬢᬸᬢᬸᬃᬚᬢᬶ᭞ᬜᬦ᭄ᬤᬂᬧᬶᬲᬦ᭄᭞ᬳᬗ᭄ᬕᭀᬦ᭄ᬢᬶᬭᬸᬚ᭄ᬭᭀᬦᬶᬗᬯᬓ᭄᭟ᬢᬓᬶᬢᬂᬦᬸᬫ᭄

ᬩᭂᬮᬲ᭄᭞ᬳᬲ᭄ᬢᬶᬢᬶᬬᬂᬚ᭄ᬭᭀᬦᬶᬗ᭄ᬳᬢᬶ᭞ᬓ᭄ᬭᬫᬦᬶᬂᬫᬦ᭄ᬤᬤᬶᬚᬦ᭄ᬫ᭞ᬲᬸᬩ᭠ᬓᬘᬢ᭄ᬭᬶᬩᬦ᭄ᬯᬶᬥᬶ᭞ᬢ᭄ᬯᬭᬤᬤᬶᬬᬮᬾᬫ᭄ᬧᬲᬶᬦ᭄᭞ᬳᬧᬦ᭄ᬲᬸᬩᬧᬤᬢᬸᬫ᭄ᬩᬸᬄ᭞

ᬢᬦᬾᬚ᭄ᬮᬾᬫ᭄ᬮᬄᬢᬸᬗ᭄ᬕᬮ᭄᭞ᬧᬫᬸᬧᬸᬢ᭄ᬜᬦᬾᬳᬩᭂᬲᬶᬓ᭄᭞ᬯᬦ᭄ᬢᬄᬳᬶᬤ᭞ᬲᬗ᭄ᬳ᭄ᬬᬂᬢᬶᬢᬄᬫ᭄ᬭᬕᬓ᭄ᬯᬰ᭟ᬳᭂᬦ᭄ᬢᭀᬢᭀᬂᬤᬤᬶᬮᬾᬫ᭄ᬧᬲᬂ᭞ᬬᬤᬶᬦ᭄ᬮᬗ᭄ᬕᭂᬂᬩ

[᭑᭒ 12A]

ᬦ᭄ᬫᬓᬾᬃᬣᬶ᭞ᬫᬦᬧᬓᬂᬲᬗ᭄ᬳ᭄ᬬᬂᬩ᭄ᬭᬢ᭞ᬜᬸᬓ᭄ᬱ᭄ᬫᬬᬂᬦᬾᬦᬾᬩᭂᬘᬶᬓ᭄᭞ᬮᬫᬸᬦ᭄ᬢᬦ᭄ᬲ᭄ᬯᬾᬘᬦ᭄ᬯᬶᬥᬶ᭞ᬳᬸᬮᬄᬬᬢ᭄ᬯᬭᬓᬢᭂᬧᬸᬓ᭄᭞ᬲᬗᬦ᭄ᬤᬧᬢᬶᬗᬸᬮᬳᬂ᭞

ᬫᬩ᭄ᬭᬢᬗᬯᬗᬸᬦ᭄ᬓᬾᬃᬣᬶ᭞ᬳᬧᬦ᭄ᬲᬸᬩ᭞ᬢᬸᬮᬶᬲ᭄ᬕᬶᬤᬢᬾᬫ᭄ᬭᬕᬢᬂ᭟ᬬᬾᬦ᭄ᬲᬸᬩᬕᬦ᭄ᬢᬿᬦᬾᬭᬸᬲᬓ᭄᭞ᬦᬾᬦᬾᬩᭂᬦᭂᬄᬓᬤᬾᬦ᭄ᬧᭂᬮᬶᬄ᭞ᬢᬸᬢᬸᬃᬳᬕ᭠

ᬫᬦᬾᬳᬶᬮᬂ᭞ᬓᬵᬮᬫᬺᬢ᭄ᬬᬸᬦᬾᬜᬸᬲᬸᬧᬶᬦ᭄᭞ᬳᭂᬦ᭄ᬢᭀᬳᬦᬾᬫᬫᬾᬤᬦᬶᬦ᭄᭞ᬓ᭄ᬭᬡᬤᬤᬶᬲᬮᬄᬳᬸᬦ᭄ᬤᬸᬓ᭄᭞ᬩᭂᬦᭂᬳᬾᬤᬤᬶᬳᬶᬮᬂ᭞ᬤᬤᬶᬳᬦᭀ

ᬫᬗᬸᬕᭀᬦᬶᬦ᭄ᬭᬸᬕᬶᬦ᭄᭞ᬤᬶᬰ᭄ᬭᬶᬭᬦᬾ᭞ᬓᬵᬮᬦᬾᬫᬓᭂᬚᬂᬢᭂᬓ᭟ᬳᭂ᭠ᬦ᭄ᬢᭀᬫᬗ᭄ᬭᬡᬬᬂᬳᬶᬮᬂ᭞ᬧᬤ᭄ᬭᬲᬦᬶᬥᭂᬧᬾᬲᬫᬶ᭞ᬓᬲᬲᬸᬧᬦ᭄ᬧᬜ᭄ᬘᬾᬦ᭄ᬤ᭄ᬭᬶ᭠

